
Av Anne Kari Hinna 
(tekst og foto)

– Eg trur me har mista litt av 
solidariteten i Noreg og eg 
trur det er noko av det som 
speglar seg i valresultatet.

Erna Hagensen er leiar for 
LO-forbundet Norsk Arbeids-
mandsforbund, som organise-
rer mange av som står heilt 
nedst på arbeidsmarknaden.  

LO-toppen åtvarar Arbei-
darpartiet mot og legga seg til 
høgre når dei no går i opposi-
sjon. Ho meiner målet må 
vera ei ny raudgrøn regjering 
om fi re år.

– Eg har tidlegare sagt at 
dersom Arbeidarpartiet blir 
store nok så kan dei styra alei-
ne. Men eg trur me no må inn-
sjå at vegen å gå er ei ny raud-
grøn regjering, seier Hagen-
sen.

Hagensen er fast represen-
tant i det viktige LO-sekretari-
atet. Ho høyrer ikkje til nokon 
av fl øyene i Arbeidarpartiet, 
men kan plasserast i sentrum. 
Hagensen meiner Arbeidar-
partiet må halda stå kurs. 

– Eg vil åtvara Ap mot å gå 
til høgre, seier ho. 

Tidlegare i denne serien 
tok SV-leiar Audun Lysbak-
ken til orde for ein idédugnad 
på venstresida. Hagensen er 
ikkje heilt med på at venstre-
sida har tapt idékampen, men 
seier likevel:

– Venstresida må setta seg 
ned og tenka framover, både 
partia og organisasjonane.

– Det er forskjellar
Hagensen meiner gjennom-
snittsnordmannen er i ferd 
med å gløyma at det ikkje er 
alle som har det så bra. 

– Me har nok blitt meir opp-
tatt av oss sjølve enn av ar-
beidskompisen vår, og det 
pregar oss meir enn tidlegare. 
Viss berre eg får, så er det 
greitt, seier ho.

– Er folk fl est og politikarar 
fl est for langt ifrå dette ar-
beidslivet som er prega av so-
sial dumping?

– Nokre gangar kan ein få 
inntrykk av det. Det er klart at 
du får eit heilt anna forhold til 
slike typar saker når du har 
kjent det på kroppen sjølv, 
seier ho.

– Alle kan jo ikkje vera an-
leggsarbeidarar eller reinhal-
darar og kjenna det på krop-
pen. Derfor er det så viktig at 
me har ei regjering som til ei 
kvar tid lyttar på arbeidstaka-
rane. Når dei roper eit varsku 
om at noko er feil så bør dei 
lytta til det, seier Hagensen, 
som understrekar at for dei 
blir det no viktig å bidra til å 
skapa eit godt forhold til den 
nye regjeringa.

– Er også folk på venstresi-
da blitt for distansert til dei 
som er lågast nede på arbeids-
marknaden?

– Eg veit ikkje om eg kan 
seia det så bombastisk, men 
viss me går til gamledagar, så 
hadde du ein overklasse, dei 
veldig fattige og ein middel-
klasse. No er gjennomsnitts-
nordmannen blitt mykje ri-
kare. Det kan henda det er 
med på å gjera noko med tan-
kesettet vårt, at me ikkje er 
like opptatt av solidaritet 
med dei som har det vanske-
legare eller har mindre enn 
oss. 

For det er ikkje alle som 
har vore med på lønnsfesten 
dei siste åra. Ifølge ei fersk 
undersøking presentert i Af-
tenposten tidlegare i veka er 
lønnsutviklinga i yrke med 
mange arbeidsinnvandrarar 
betydeleg dårlegare enn i re-
sten av arbeidslivet. Anleggs-
bransjen og hotell- or restau-
rantbransjen er blant tapara-

ne, her er det også mange ar-
beidsinnvandrarar.

– Framleis ein jobb å gjera
Erna Hagensen er nøgd med 
jobben som den raudgrøne re-
gjeringa har gjort for å sikra 

eit godt arbeidsliv.
– Eg håper denne regjerin-

ga vidarefører det gode arbei-
det som er påbegynt, for å 
kjempa mot sosial dumping 
og svart arbeid.

Samstundes er ho redd fa-

siten kan bli ei reversering på 
fl eire område. Hagensen er 
særleg opptatt av den nye 
ordninga med regionale ver-
neombod i reinhaldsbran-
sjen.

– Det er ei ordning me har 

kjempa for sidan tidleg på 
1980-talet, seier ho.

Slik ordninga er blitt inne-
ber ho at dei regionale verne-
omboda i reinhaldsbransjen 
er tilsett i Arbeidstilsynet. 

– Ordninga er viktig fordi 

me veit at arbeidsmiljøet i 
reinhaldsbransjen er veldig 
dårleg, seier Hagensen.

Ifølge forbundsleiaren slit 
bransjen med eit høgt sjuke-
fråvær og mange arbeidsgje-
varar som ikkje tar HMS på 
alvor. 

– Mange av reinhaldarane 
blir tidleg uføretrygda. Mange 
av desse bedriftene har ikkje 
eigne verneombod, eller så vel 
dei ikkje verneombod blant 
dei tilsette, men sørger for at 
ein med leiarfunksjon skal 
vera verneombod. Det meiner 

me ikkje er ei heldig løysing. 
Me fryktar no at Høgre kan-
skje vil fjerna ordninga. Dei 
har signalisert det tidlegare, 
men modererte seg rett før va-
let. Det vil vera eit veldig, vel-
dig langt tilbakesteg for rein-
haldarar, seier Hagensen.

– Men de har kjempa sidan 
80-talet. Så også i Arbeidar-
partiet har dette sete langt 
inne?

– Ja, men endeleg fekk me 
det, og viss men no skal mista 
det så er det eit kjempe tilba-
kesteg.

Ho meiner det også er knytt 
spenning til om den nye 
borgarlege regjeringa vil en-
dra skattefrådraget for fagfo-
reiningskontingenten. Det vil 
råka mange lågtlønte. 

– Det er veldig mange lågt-
lønte i dag som gamblar på å 
ikkje har forsikringar. Utan 
trekk for fagforeiningskontin-
genten vil det vera endå van-
skelegare for dei å organisera 
seg, seier ho.

– Oppfølging og smekk
I arbeidet for å sikra eit seriøst 
og godt arbeidsliv tar Erna 
Hagensen til orde for ei ytter-
legare styrking av Arbeidstil-
synet. I tillegg må det få større 
konsekvensar for oppdrags-
gjevarane som ikkje speler et-
ter spelereglane. 

– Denne raudgrøne regje-
ringa har styrka Arbeidstil-
synet dei siste åra, men skal 
ein klara å følga opp dei nye 
regelverka som er komne, så 
trur eg me må satsa enda 
meir på Arbeidstilsynet, sei-
er ho. 

– Og så må det har konse-
kvensar for oppdragsgjevara-
ne, som i dag alt for lett slepp 
unna. Dei har hovudansvaret 

for kven dei tar inn i samband 
med anboda. Eg synst dei 
slepp veldig billig unna.

– Meir audmjuke
Erna Hagensen meiner Arbei-
darpartiet har lidd under alle 
medieoppslaga med skanda-
lar i helsevesenet dei siste åra.  

– Det er sikkert ikkje godt 
nok, verken i eldreomsorga el-
ler sjukehusa, men me kan al-
dri få perfekte system og me 
klarer ikkje få fram dei gode 
døma, seier ho.

– Alt som ikkje fungerer, 
blir gjentatt og gjentatt og så 
får alle inntrykk av at Helse-
Noreg er så dårleg. Eg har 
høyrt mange som seier at Ar-
beidarpartiet er så dårleg på 
helse, Ap klarer ingenting på 
helse – og så påverkar ein kva-
randre slik.

Men, seier ho:
– At me har låg rente og høg 

sysselsetjing det trur mange 
at me har uansett kven som 
styrer.

– Men kunne politikarane 
vore meir audmjuke når slike 
saker kjem, og sagt ja, dette er 
ikkje bra nok, no må me ta tak 
i det og retta opp i det?

– Ja, det er viktig å ha politi-
karar som viser at dei er litt 
meir audmjuke. Men det er 
også viktig at dei gode døma 
slepp igjennom media, seier ho.

anneh@klassekampen.no

     i 2017, i mellomtida vil ho arbeida for 

FAKTA

Erna Hagensen:
■ Forbundsleiar i Norsk 
Arbeidsmandsforbund, som er 
LOs sjuande største forbund.

■ Er frå Lørenskog og har jobba 
som reinhaldar og bartender.

■ Har vore forbundsleiar frå 
2003 og er vald til 2015.

■ Har vore forbundsleiar sidan 

■ Forbundet organiserer blant 
anna reinhaldarar i privat 
sektor, maskin- og anleggsar-
beidarar, vektarar,  

■ Forbundet har i dag 33.000 
medlemmer.

■ Norsk Arbeidsmandsforbund 
(NAF) blei stifta i 1895 av 
anleggsarbeidarar.

■ Tidlegare intervju i serien: 
Manifest-leiarane Magnus 
Marsdal og Ali Esbati, Per Olaf 
Lundteigen (Sp), SV-veteran 
Stein Ørnhøi, SV-leiar Audun 
Lysbakken, LO-topp Wegard 
Harsvik og samferdsleminister 
Marit Arnstad (Sp), Sp-strateg 
Steinar Næss og SV-veteran 
Hans Ebbing.

«Me har nok blitt 
meir opptatt av 
oss sjølve enn av 
arbeidskompisen 
vår»
ERNA HAGENSEN, LEIAR FOR ,NORSK 

ARBEIDSMANDSFORBUND

OSVALD-

GRUPPEN

Synlig beveget reiser åtte 
krigsveteraner fra Oslvald-
gruppen seg etter tur, hånd-
hilser og takker forsvarsmi-
nister Anne-Grete Strøm-Er-
ichsen for anerkjennelsen.
 Drøyt 68 år etter fredsvå-
ren 1945 fi kk fredag åtte 
medlemmer av mot-
standskjemperne i Olvald-
gruppen oppleve å bli hedret 
av norske myndigheter for 
kampen de førte for Norges 
frihet i årene landet var ok-
kupert av tyskerne.

Ti av gruppens medlem-
mer var invitert til seremo-
nien i Statholdergaarden i 
Oslo, men skrøpelig helse 
hindret to av dem i å være til 
stede.

– Dere var sabotørene og 
soldatene i mørke som forble 

i mørke. I dag beklager vi at 
mange av dere ble mistenke-
liggjort og underkjent, sa 
forsvarsministeren i sin tak-
ketale.

Deretter overrakte hun 
sølvfat til samtlige åtte og 
Deltakermedaljen samt di-
plom signert kong Harald til 
fem av dem.

Osvald-gruppen utførte 
ifølge statsråden ikke bare 
de fl este, men også de mest 
virkningsfulle, sabotasjeak-
sjoner i Norge under krigen.

Likevel vanket det ingen 
takk fra myndighettene et-
ter krigen.

Gruppens kommunist-
sympatier er hovedgrunnen 
til at det ble slik.

– Dere fi kk ingenting. 
Dere som er betegnet som 
pionerene de andre i mot-
standskampen sto på skul-
drene av, dere fi kk ingen 
ære. Derfor er det også at 
«ingen dekorasjoner» går 
igjen i biografi ene til så man-
ge av dere, sa statsråden. 

Endelig hedret

DEKORERT: Åtte veteraner fra Osvald-gruppen mottok medaljer 
fra forsvarsminister Anne-Grete Strøm-Erichsen igår. F.v.: Lars 
Bottolfs, Norman Gullaksen, Karsten Hansen, Harry Sønsterød, 
August Rathke, Anne Marie Malmo, forsvarsminister Strøm-
Erichsen, Signe Raassum og Arvid Abrahamsen. 

